
種兩股皆有日炙痕博通內外典素不出山敎化人罕知

之有中官使汴廉得其名還奏于朝適西番進一僧至言

三敎九流無不通徹堪爲中國王者師　上不悅曰堂堂

天朝豈無一人可當之詔徵德琮至賜金襴袈裟銀鉢盂

明旦普召衆僧各坐高凡辯對其僧談吐出入九經滔滔

如注水琮訥子應對衆初疑之有頃忽問胡僧諦字何義

胡僧應稍遲琮乃大聲訓解鳩大藏探儒書歷示以字學

之義曰此而不知焉用稱學胡僧羞恚頂禮歎服辭去

上喜召入賜坐卽日授左善世爲作室鷄鳴山以爲修藏

之所年五十七說偈示寂詔起塔于山之陰賜御祭者三

○初山西行都司軍士採石靑於沙淨州舊塘用工多而

所得甚少忽見靑蛇隨所往二百餘步夫役發其下得石

戽加倍其色視舊塘產者益鮮明至是都指揮李謙繪圖

以進

七月御製佛曲成倂刊佛經以傳九月十二日欽頒佛經

至大報恩寺當日夜本寺塔見舍利光如寶珠十三日現

五色毫光卿雲捧日千佛觀音菩薩羅漢妙相畢集續頒

佛曲至淮安給散又見五色圓光彩雲滿天雲中見菩薩

羅漢天花寶塔龍鳳獅象又有紅鳥白鶴盤旋飛繞續又

命尙書吕震都御史王彰齎捧諸佛世尊如來菩薩尊者

--

稱歌曲往陝西河南頒給神明協應屢現卿雲圓光寶塔

之祥文武羣臣上表稱賀　上甚嘉悅中官因是益重佛

禮僧建立梵刹以祈福者遍兩京城內外云

九月列仙傳成　上親製序文

十二月學士楊榮䟽言十事皆指斥府部法司積弊　上

覽而嘉之密諭榮曰汝言實切時弊但卿爲腹心之臣苦

進此言恐羣臣亦相猜疑不若使愼密御史言之于是得

監察御史鄧眞畀入奏衆皆股慄免冠請罪詔諸司卽日

悛改怗終者不赦○頒爲善陰騭孝順事實二書于天下

學校先是　上命儒臣輯錄古今載籍所記爲善陰騭之

事可以垂勸者得百六十五人尋復輯古今孝順之事可

以垂敎者得二百七人　上於各條之下親爲論斷幷系

以詩各次爲十卷　上親爲之序旣成編頒之○上勑武

臣曰自古國家盛衰存亡未有不係於武備之張弛漢唐

世遠姑置不言近代宋太祖太宗將勇兵強削除暴亂四

海宴然及其子孫弗率武備不修醜虜僣竊馴至海內分

列宗社丘墟元世祖時戍部嚴整甲兵強盛天下寧謚傳

至數世嗣主荒淫軍政廢弛羣雄並作竟至覆亡我　皇

考太祖高皇帝受天命定天下于時將帥效勞士卒奮勇

肅淸奸宄遂建洪業朕嗣位以來夙夜惕勵惟恐蹈宋元

